Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Ana San Martín Aniz andreak egindako galderaren erantzuna, Foru Diputazioak emana, 14/2015 Foru Legea garatzeko planaren prestaketari buruzkoa. Galdera argitaratu zen 2015eko urriaren 30eko 23. Nafarroako Parlamentuko Aldizkari Ofizialean.

Iruñean, 2015eko azaroaren 17an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Ana San Martín andreak idatzizko galdera egin du 14/2015 Foru Legea garatzeko plana taxutzeko laguntza teknikoa kontratatzeari buruz (9-15/PES-00107). Hauxe da horri buruz Herritarrekiko eta Erakundeekiko Harremanetarako kontseilariak ematen dion informazioa:

Kontratazio-prozesua:


Laguntza kontratuko baldintza administratiboen orrian ezarritakoaren araberakoa:

– 2015-08-24: Iragarkia argitaratzea Kontratazio Atarian (eskaintzak aurkezteko epea 2015-08-25etik 2015-09-14ra, 18 egun). 8.1 puntua.

– 2015-09-17: Kontratazio mahaiaren eraketa. Jasotako proposamenak zabaltzea. Proposamenen balorazioa, dokumentazio administratiboaren arabera. Dokumentazio teknikoa irekitzea.

– 2015-09-22: Dokumentazio teknikoaren balorazioa eta eskaintza ekonomikoa zabaltzeko data Atarian argitara dadin ezartzea, Kontratu Publikoei buruzko ekainaren 9ko 6/2006 Foru Legeko 58. artikuluari jarraituz. 2015-09-28rako ezarri da.

– 2015-09-28: Eskaintza ekonomikoak zabaltzeko ekitaldi publikoa. Haien balorazio ekonomikoa egiten da, bai eta Kontratazio Mahaiak haiek esleitzeko proposamena ere.

Esleipendunari jakinarazten zaio, dokumentazioa aurkez dezan (11. puntuari jarraituz, 7 eguneko epean).

– 2015-10-13: Laguntza kontratua esleitzeko ebazpena eta esleipena Atarian argitaratzen da (12. puntuari jarraituz).

– 2015/10/14: Kontratuaren sinadura (13. puntuari jarraituz).

14/2015 Foru Legeko garapen plana kontratatzeko prozesuan, baldintza administratiboen orrietan jasotako urrats, epe eta estipulazioei jarraitu zaie.

Aurkezteko epea 2015-09-14an amaitu zen, eta gainerako faseekin jarraitu zen esleipena Kontratazio Atarian 2015-10-13an argitaratu arte.

Hori guztia jakinarazten dizut, Nafarroako Parlamentuko Erregelamenduaren 194. artikuluan ezarritakoa betez.

Iruñean, 2015eko azaroaren 17an

Herritarrekiko eta Erakundeekiko Harremanetarako kontseilaria: Ana Ollo Hualde

